
АННОТАЦИЯ 
Цефалгия - оғриқли ва организм ўз нормал фаолиятини амалга оширишга тўсқинлик 
қиладиган жараён бўлиб, Глобал миқёсда катта ёшли аҳоли орасида (клиник белгилари охирги 
бир йил давомида энг камида 1 маротаба кузатилган) бош оғриғининг тарқалиши  таҳминан 
50 % га тенг. Маълумки, мавжуд бўган барча бош оғриқлари иккита катта гуруҳга бўлиб 
ўрганилади: бирламчи БО ва иккиламчи БО. Бирламчи бош оғриқлари, хусусан, мигрень ва 
зўриқиш бош оғриғи кўп тарқалганлиги ва муҳим ижтимоий-иқтисодий зарарига қарамай, 
уларнинг патофизиологияси тўлиқ ўрганилмаган.  Узоқ йиллар давомида мигрень 
симптомларининг пайдо бўлишини қон томирлар тонуси ўзгариши билан боғлиқ деб 
ҳисобланган, кейинчалик эса мигреньдаги  оғриқ фазасининг механизми тригеминоваскуляр 
(ТВТ) тизим фаоллашуви ва оғриқ нейропептидлари билан боғлиқ эканлигини кўрсатувчи бир 
қанча илмий изланишлар олиб борилган. Ҳозирги замонавий неврологияда эса нейтрофик 
омиллларнинг оғриқ пайдо бўлиш жараёнида иштироки ўрганилмоқда. Ушбу мақоламизда 
бош мия нейротрофик омили (БДНФ)нинг бирламчи цефалгиялар келиб чиқиш 
патогенезидаги аҳамиятини кўриб чиқамиз. 
Калит сўзлар: бош оғриғи, мигрень, зўриқиш бош оғриғи, патогенез, нейротрофик омил, 
гормон, БДНФ, оғриқ. 

ЗНАЧЕНИЕ НЕЙРОТРОФИЧЕСКИХ ФАКТОРОВ В ПАТОГЕНЕЗЕ ПЕРВИЧНЫХ 
ГОЛОВНЫХ БОЛЕЙ 

АННОТАЦИЯ 
Цефалгия — болезненный процесс, нарушающий нормальное функционирование организма, 
при этом глобальная распространенность головной боли среди взрослого населения 
(клинические симптомы, наблюдавшиеся не менее 1 раза за последний год) составляет 
примерно 50%. Известно, что все существующие головные боли изучаются в двух основных 
группах: первичный ГБ и вторичный ГБ. Несмотря на распространенность первичных 
головных болей, особенно мигрени и головных болей напряжения, и их значительные 
социально-экономические недостатки, их патофизиология до конца не изучена. В течение 
многих лет считалось, что появление симптомов мигрени связано с изменениями сосудистого 
тонуса, после чего был проведен ряд научных исследований, показывающих, что механизм 
болевой фазы при мигрени связан с активацией тригеминоваскулярной (TВT) системы и 
болевыми нейропептидами. . В современной неврологии изучается роль нейтрофильных 
факторов в развитии боли. В данной работе рассматривается роль церебрального 
нейротрофического фактора (БДНФ) в патогенезе первичных цефалгий. 
Ключевые слова: головная боль, мигрень, головная боль напряжения, патогенез, 
нейротрофический фактор, гормон, БДНФ, боль. 

THE IMPORTANCE OF NEUROTROPHICAL FACTORS IN THE PATHOGENESIS OF 
PRIMARY HEADACHES 

ANNOTATION 
Cephalgia is a painful process that interferes with the normal functioning of the body, with a global 
prevalence of headache among the adult population (clinical symptoms observed at least 1 time in 
the last year) is approximately 50%. It is known that all existing headaches are studied in two major 
groups: primary H and secondary H. Despite the prevalence of primary headaches, particularly 
migraine and tension headaches, and their significant socioeconomic disadvantages, their 
pathophysiology has not been fully studied. For many years, the onset of migraine symptoms has 
been thought to be associated with changes in vascular tone, followed by a number of scientific 
studies showing that the mechanism of the pain phase in migraine is related to trigeminovascular 
(TVT) system activation and pain neuropeptides. In modern neurology, the role of neutrophilic factors 
in the development of pain is being studied. In this paper, we consider the role of cerebral 
neurotrophic factor (BDNF) in the pathogenesis of primary cephalgias. 
Keywords: headache, migraine, tension headache, pathogenesis, neurotrophic factor, hormone, 
BDNF, pain. 

 
Бош оғриғи (БО, цефалгия) – невролог ва умумий амалиёт шифокори қабулига 

келадиган беморларнинг энг кўп билдирадиган шикоятларидан бўлиб, жамиятга жиддий 
ижтимоий-иқтисодий зарар етказаётган, шунингдек, дунё бўйича меҳнатга лаёқатсизликнинг 
энг кенг тарқалган ўнта сабабларидан бири ҳисобланади. [1]  
           Глобал миқёсда катта ёшли аҳоли орасида (клиник белгилари охирги бир йил давомида 
энг камида 1 маротаба кузатилган) бош оғриғининг тарқалиши  таҳминан 50 % га тенг.  Ер юзи 

аҳолисининг 1,7 – 4%и ҳар ойда 15 кун ва ундан кўп вақт давом этадиган бош оғриғидан азият 
чекмоқда.  БО инсонларни ёши, ирқи, даромад даражаси ва географик ҳудудидан қатъи назар, 
уларни қийнаётган умумжаҳон муаммодир [2] 

Шундай қилиб, цефалгия - оғриқли ва организм ўз нормал фаолиятини амалга 
оширишга тўсқинлик қиладиган жараён бўлиб, мавжуд бўлган барча  БО лари иккита катта 
гуруҳга тавсифланади: бирламчи  БО ва иккиламчи БО (симптоматик).  [2]. 

 Гафуров Б.Г. маълумотларига кўра (2009), бирламчи бош оғриғи цефалгик 
синдромларнинг умумий тузилишида асосий бўлиб, барча ҳолатларнинг 96 % ини, иккиламчи 
бош оғриғи эса 4-6% ни ташкил этади. [3] 
Бош оғриғи халқаро тавсифининг 2013-йилдаги 3-нашри (БОХТ-3, 2013) бўйича, бирламчи 
БОда анамнез, объектив ва неврологик кўрик, шунингдек, қўшимча текширув усуллари орқали 
БОнинг органик сабаби аниқланмайди, иккиламчи турдаги цефалгиялар эса истисно 
қилинади. [4] 

Бирламчи бош оғриқлари, хусусан, мигрень ва зўриқиш бош оғриғи (ЗБО) кўп учраши, 
ҳар доим ҳам яққол клиник белгиларнинг бўлмаслиги, диагностика ва ташҳис қўйишдаги 
қийинчиликлар сабаб невролог ва умумий амалиёт шифокорлари томонидан  кўплаб 
қизиқишларга сабаб бўлиб келмоқда. [Данилов А.Б., 2012; Азимова Ю.Э., Осипова В.В., 2014; 
Табеева Г.Р., 2014; Stovner L.G., 2007, 2010; Lebedeva E.R. et al., 2014, 2015].  
          Барчамизга маълумки, бирламчи БО ларнинг эркаклар ва аёллар ўртасида учраш 
частотаси ҳам турлича. Ибадуллаев З.Р.нинг маълумотларига кўра (2014), БО лари аёллар 
орасида 20 % ҳолатда учрайди, эркаклар орасида - эса 6%. [5] 
          Хусаинова Л.Т. томонидан (2002) ўтказилган скрининг сўровномасига биноан, аёлларда 
асосан 16-27 ёшда, эркакларда эса 46-50 ёшда бош оғриғининг устунлик қилиши аниқланди. 
Бирламчи бош оғриқлардан аёлларда ЗБО ва мигрень, эркакларда эса кластер цефалгияси 
устунлик қилади.   
Охирги йилларда дунё бўйлаб 18-65 ёшдаги аҳолининг  ¾  қисмида бош оғриғи кузатилган ва 
уларнинг 30% дан ортиғида мигрень тасдиқланган. [2]. 
          Кўп тарқалганлик ва муҳим ижтимоий-иқтисодий зарарига қарамай, бирламчи 
цефалгияларнинг патофизиологияси тўлиқ ўрганилмаган.  Узоқ йиллар давомида мигрень 
симптомларининг пайдо бўлишини қон томирлар тонуси ўзгариши билан боғлиқ деб 
ҳисобланган, яъни,  аура – мия ичи томирларининг торайиши; бош оғриғи эса – миянинг 
қаттиқ пардаси (dura mater) артериялари кенгайиши натижасида юзага келади деб 
ҳисобланган. Кейинчалик эса мигреньдаги  оғриқ фазасининг механизми тригеминоваскуляр 
(ТВТ) тизим фаоллашуви ва оғриқ нейропептидлари билан боғлиқ эканлигини кўрсатувчи бир 
қанча илмий изланишлар олиб борилди. Аммо бу изланишлар ҳам муаммони ҳал этмади. 
[6,7,8,9,10,11,12 ]. 
          Ҳозирги кунга қадар бирламчи БО ларини патогенезини ўрганиш бўйича илмий- амалий 
изланишлар давом этиб келмоқда. 2017 йилда “Elsevier” журналида L.B.Martins 
бошчилигидаги бир гуруҳ тадқиқотчилар “Neurotrophins and Migraine” номли мақоласида  бош 
оғриғи, шу жумладан, мигрень касаллиги билан оғриган беморларда НТ даражасининг 
ўзгариши ҳақида хабар берган [13].  
         Бир нечта тадқиқотлар нейротрофинлар (НТ) оғриқ ва нейропсихиатрик касалликларга 
таъсир қилишини кўрсатган. Масалан, фибромиалгияда [Haas, Portela, Bohmer, Oses, & Lara, 
2010], Алцгеймер касаллигида [Faria и др., 2014], руҳий касалликларда [Barbosa и др., 2013; 
Grassi-Oliveira, Stein, Lopes, Teixeira, & Bauer, 2008] НТ даражасидаги ўзгаришлар қайд 
этилган.  

Нейротрофик факторлар (НФ) – бу полипетид бирикмалар ҳисобланиб, нейронлар ва 
глиал ҳужайралар томонидан синтез қилинади, ўсиш жараёни бошқаралишида иштирок этади.  
Нейротрофинлар оқсил ҳисобланиб, юқори молекулали аминокислоталар кетма-кетлигини 
сақлайди ва гомодимер ҳосил қилиш хусусиятига эгадир. Ушбу полипептидлар 
нейронларнинг яшаб қолиши, уларни вазифаси ва ривожланишини регуляция қилади.  

(Гомазков, 2011; Thal, 1996; Schinder, Poo, 2000; Huang, Reichardt, 2001; Volosin ., 2006; 
Mocchetti, Brown, 2008; Conner ., 2009). 

Ҳозирги кунда нейротрофик факторлар қуйидаги оилаларга бўлинади: 
1) Нейротрофинлар, ёки нервнинг ўсиш факторлари (NGF, BDNF, NF-3, NF-4/5); 
2) Глиал факторлар (GDNF, NTR, ART, PSP); 
3) Цилиал факторлар (CNTF, LIF,I L-6); 
4) Бошқа нейротрофик факторлар (эндотелиал ўсиш фактори).  
         Нейротрофин оиласи аъзоларидан – нерв ўсиш фактори (НЎФ), бош миянинг 
нейротрофик омили (БМНО), нейротрофин-3 (НТ-3) ва нейротрофин-4/5 (НТ-4) – ноцицептив 
йўлларнинг ривожланиши ва модуляциясига таъсир этади [13]. 
Булар орасида бош миянинг нейротрофик омили (БМНО) эса марказий ва периферик асаб 
тизимида энг кўп учрайдиган нейротрофин ҳисобланади [14].   
 БМНО бошқа биологик омиллар билан биргаликда (масалан, нейромедиаторлар, гормонлар, 
бошқа нейротрофинлар) нейронларнинг чидамлилигини таъминлайди. [21]. 
У нейронлар ривожланиши ва дифференциациясига таъсир этишдан ташқари, оғриқ 
импульсларини модуляция қилишда  муҳим аҳамиятга эга [15]. 
БМНО – оғриқнинг ўтказувчи йўлларида жойлашган NMDA рецепторларига боғлиқ ҳолда, 
нейронлар фаолияти ва пластиклигини таъминлашда иштирок этадиган энг муҳим маркер ва 
модулятор[16]. 
Ушбу нейротрофик омилнинг оғриқ пайдо бўлиш механизмидаги иштирокини ўрганиш 
бўйича, дастлаб ҳайвонларда бир қанча тажрибалар ўтказилган. 1999 йилда Thomson 
бошчилигидаги бир гуруҳ олимлар ўзларининг ҳайвонларда ўтказган текширувлари орқали уч 
шохли нерв ганглийси нейронларида [17]. БМНО нинг пайдо бўлишини исботлаб берди. Бунга 
қўшимча равишда, БМНО нинг ишлаб чиқарилишига кальцитонин генига боғлиқ бўлган 
пептид (КГБП) сабаб бўлгани кўрсатилди[18]. Шунинг учун КГБП ва БМНО ўртасидаги ўзаро 
таъсир мигренга сезувчанликни оширади деган хулосага келишган [19]. 
           Allen ва Dawbarn (2006) олиб борган тадқиқотлари натижаларига кўра,  оғриқ пайдо 
бўлиш механизмида НТ ларнинг роли нейропептидлар, ион каналлари, ваниллоид 
рецепторлари, ATP (P2X3) пуринергик рецепторлари ва глутамат рецепторлари 
регуляциясини ўз ичига олади. Шунга кўра, НТларнинг, хусусан, мигрень касаллигида бош 
оғриғини ривожланишида иштирок этиш назарияси таклиф қилинган. Бундан ташқари, 
мигрень касаллиги ҳуружи пайтида БМНО даражасининг ошиши ҳақида Tanure  (2010й) ва 
Fischer (2012й) лар ҳам маълумот беришган. 
          Бироқ, Blandini ва ҳаммуаллифлар (2006й) мигрень ва кластер бош оғриғи бўлган 
беморларнинг тромбоцитларида БМНО даражасининг пасайиши ҳақида маълумот берди. 
БМНО тромбоцитларда сақланади ва у агонист стимуляцияси натижасида ажралиб чиқади 
(Blandini ва б., 2006). Fischer ва б. (2012) мигрень ҳуружи пайтида тромбоцитларнинг 
фаоллашиши БМНО нинг тез чиқарилишига олиб келади ва шу сабабли НТ миқдори 
тромбоцитларда пасайишини аниқлаганлар. 
         НТларнинг ноцицептив жараёнлардаги иштироки бир неча йиллардан бери маълум 
эканлигига қарамасдан, бирламчи бош оғриқлари (мигрень, кластер, ЗБО) ва НТ ўртасида 
боғлиқлик борлигини исботловчи тадқиқотлар етарли эмас. 
          Бундан ташқари, бир қанча илмий изланувчилар томонидан бош мия нейротрофик 
омилининг оғриқ бўсағасига таъсири эркак ва аёл жинси вакилларида турлича бўлиши ҳам 
экспериментал тажриба моделларида исботланган. Шунга кўра, БМНО ва оғриқ бўсағаси 
ўртасидаги алоқадорликка гендернинг таъсири ноцицептив  жараёнлар билан боғлиқ бўлган 
жойларда, яъни, гиппокамп, бош мия пўстлоғи, орқа мияда БМНОнинг ошишини 
бошқарадиган эстроген гормони миқдори билан тушунтирилади[20]. Ҳайвонларда БМНОнинг 
гендер таъсири етарлича исботланган бўлишига қарамасдан, инсонларда оғриқ модуляциясида 
БМНО нинг таъсир этиш механизми тўлиқ ўрганилмаган [21]. Ҳозирги кунга қадар олинган 
тадқиқотлар натижалари шуни кўрсатадики, оғриқни юзага келишидаги гендер фарқлик 
асосида БМНО миқдори нейробиологик механизмлари ётган бўлиши мумкин. БМНО 

синапслар пластиклиги, нейронлар орасидаги алоқа ва дендритлар арборизациясини 
таъминловчи энг асосий медиатор ҳисобланади [22, 23].           Шундан келиб чиқган ҳолда, 
оғриқ бўсағаси ва БМНО ўртасидаги гендер боғлиқликни ўрганиш ва исботлаш учун яна 
илмий тадқиқотлар олиб бориш зарур [21]. 
           Юқоридагилардан кўриниб турибдики нейротрофин (НТ), кальцитонин генига боғлиқ 
пептид (КГБП) ва гормонлар бирламчи цефалгияларда оғриқ ҳуружлари юзага келишида 
иштирок этади ва бу молекулалар бир-бирига нисбатан тартибга солувчи таъсирга эга. Бироқ, 
мигрень ва бошқа бирламчи бош оғриқларининг патогенезида НТ ларнинг гендерга боғлиқ 
ҳолда таъсири  ўрганилган илмий тадқиқот иши мавжуд эмас, шу сабабли ҳам бу муаммо яна 
чуқур изланишларни талаб этади.   

